
Sveitarfélagið Hornafjörður 

Vt. Matthildur Ásmundardóttir 

Hafnarbraut 27 

780 Höfn            

Gunnarsholt 23.12 2020 

 

Efni: Upplýsingar um uppgræðslu í samstarfsverkefnum á árinu 2020. 

Frá árinu 1990 hefur Landgræðslan verið í samstarfi við fjölmarga bændur um uppgræðslu á 

gróðursnauðum svæðum á heimalöndum þeirra í verkefninu Bændur græða landið (BGL). 

Samstarfið felst í að Landgræðslan styrkir þátttakendur til áburðarkaupa, leggur til fræ og veitir 

faglega ráðgjöf við uppgræðslu landsins en landeigendur sjá um allar verklegar framkvæmdir 

vegna þessa. Árið 2003 setti Landgræðslan á laggirnar verkefnið Landbótasjóð, en hann veitir 

styrki til landbótaverkefna hjá landeigendum, félagasamtökum, sveitarfélögum og öðrum 

umráðahöfum lands. Í flestum tilfellum nær Landbótasjóður yfir stærri landsvæði og 

landsslagsheildir. 

Ávinningur samstarfsins er margþættur. Fyrst má nefna að þáttakendur hafa stöðvað gróður- og 

jarðvegsrof á þúsundum hektara lands undir merkjum verkefnanna og vistkerfi þessara röskuðu 

svæða að sama skapi verið byggð upp á ný. Þannig hefur verkefnið breytt ásýnd heilu sveitanna 

til hins betra, bætt beitarnýtingu úthaga, stuðlað að aukinni gróðurvernd og byggt upp öflugt 

tengslanet milli þátttakenda og Landgræðslunnar. Verkefnin stuðlar að aukinni kolefnisbindingu 

sem er einn af stóru áherslunum í aðgerðaráætlun Ríkisstjórnarinnar í loftslagsmálum.  

Í Hornafirði voru 4 þátttakendur í Bændur græða landið árið 2020. Þeir báru á 4,8 tonn af áburði 

á um 24 ha lands. Framlag Landgræðslunnar til áburðarkaupa í sveitarfélaginu var á árinu 2020 

kr. 269.760,-.  

Þrjú verkefni í sveitarfélaginu fengu framlag úr Landbótasjóði Landgræðslunnar að upphæð alls 

um 2.210.000 kr. Þessir fjármunir fóru til stærri uppgræðsluverkefna en samtals var unnið á um 

140 hekturum. 

Vegna þeirra aðstæðna sem eru í samfélaginu á árinu 2020 þá hefur Landgræðslan ákveðið að 

óska ekki eftir fjárhagslegum stuðningi eins og hefur verið gert á undanförnum árum vegna 

þeirra verkefna sem framkvæmd voru á árinu 2020 í þínu sveitarfélagi.  

Ef frekari gagna um verkefni Landgræðslunnar á svæðinu er óskað, þá vinsamlegast hafið 

samband við neðangreindan héraðsfulltrúa. 

Virðingarfyllst, 

f. h. Landgræðslunnar 

Magnús Þór Einarsson 

Héraðsfulltrúi 

